
ՆԵՐԱԾՈՒԹՅՈՒՆ 

 

Թեմայի արդիականությունը: Ժամանակակից միջավայրը թելադրում է 

առաջնահերթություններ, որոնք առաջին հայացքից թվում է, թե պետք ապահովեն 

հասարակության կայուն զարգացում, սակայն դրանք խոր հասակություն են ծնում 

«մարդ-հասարակության–բնություն» համակարգումֈ Կրթության համակարգում, մեր 

կարծիքով, այս ճգնաժամի լուծման առաջին քայլը կրթության բովանդակության 

ինտեգրացումն է: Այդ  համատեքստում կարևոր ձեռքբերում է հանրակրթական 

դպրոցի «Բնագիտություն»  դասընթացի ներդնումը՝ որպես   կրթության պարտադիր 

բաղադրիչ: Դասընթացի բովանդակային միջուկի հիմքն են կազմում բնության, 

հասարակության զարգացման, անձի սոցիալականացման         վերաբերյալ 

գիտական գիտելիքների համակարգը, որի յուրացման շնորհիվ ձևավորվում է 

աշխարհի ամբողջական պատկերի գաղափարը: 

Հետազոտական աշխատանքի նպատակն է`  ցույց տալ  «Բնագիտություն» 

առարկայի դասավանդման գործնթացում բնագիտական և էկոլոգիական կրթության 

ու դաստիարակության կարևորությունը դպրոցականների 

ուսումնադաստիարակչական գործընթացում:  

 

Հետազոտական աշխատանքի խնդիրներն են`  

 ներկայացնել, որ Երկիր մոլորակի ճակատագրի նկատմամբ 

պատասխանատվությունն ու հոգածությունը յուրաքանչյուր 

քաղաքացու պարտքն է 

 ցույց տալ, որ դեռևս նախադպրոցական տարիքից երեխան պետք է 

իմանա ոչ միայն բնության օրենքները, մարդու և բնության 

փոխազդեցության առանձնահատկությունները, բնության 

յուրահատկությունները, այլև հետամուտ լինի բնության 

պահպանությանը, էկոլոգիապես անվտանգ գործունեության և 

սոցիալական ճիշտ վարքի դրսևորմանըֈ 

Այս առումով կաևորվում է «Բնագիտություն» դասընթացի դասավանդման 

դերը հիմնական դպրոցում: 

ԷԿՈԼՈԳԻԱԿԱՆ ՀԱՍԿԱՑՈՒԹՅՈՒՆՆԵՐՐԻ ՁԵՎԱՎՈՐՈՒՄԸ 

<<ԲՆԱԳԻՏՈՒԹՅՈՒՆ>> ԱՌԱՐԿԱՅԻ ԴԱՍԱՎԱՆԴՄԱՆ ԳՈՐԾԸՆԹԱՑՈՒՄ 

 

Էկոլոգիա բառն առաջացել է հունարեն օյկոս, որը նշանակում է տուն կամ 

կացարան  և լոգոս` գիտություն բառերից և բառացի թարգմանությամբ նշանակում է 

գիտություն բնական տան մասին: Մարդկային հասարակության կարևորագույն 

խնդիրներից են բնության մեջ գոյություն ունեցող էկոլոգիական օրենքների 

իմացության հիման վրա բնության խելամիտ օգտագործումն ու պահպանումըֈ 

Էկոլոգիական կրթությունն ու դաստիարակությունը հասարակության ապագա 

անդամների համար պետք է ունենան աշխարհայացքային նշանակությունֈ 

Էկոլոգիան ապագայի գիտություն է, և հնարավոր է, որ դրա զարգացման 

առաջընթացից է կախված լինելու մարդու գոյությունը երկիր մոլորակի վրաֈ  

Մարդը բնության մի մասն էֈ Նա իր կենսագործունեությամբ հազարավոր թելերով 

կապված է բնությանըֈ Այս շղթայում առաջին օղակը երեխաների էկոլոգիական 

կրթությունն էֈ Ամենավաղ տարիքում տարիքում են ձևավորվում և ամրապնդվում 

մարդու համար հիմնական արժեքները, բարոյական նորմերը, որոնք էլ հետագայում 

բնության և շրջապատի նկատմամբ ճիշտ պահվացքի հիմքեր են դառնումֈ Երեխայի 

էկոլոգիական մտածելակերպի ձևավորման գործընթացի փոխկապակցված է մարդու 

էկոլոգիայի տեսության հետֈ  

Էկոլոգիական կրթության ծրագրի խնդիրը երեխաների շրջակա միջավայրի 

նկատմամբ մարդասիրական վերաբերմունքի ձևավորումն է, բնության հետ շփման, 

բույսերի ու կենդանիների նկատմամբ սիրո և հոգատար վերաբերմունքի դրսևորումըֈ 

Դեռևս վաղ տարիքից երեխաների մեջ անհրաժեշտ է ձևավորելու դաստիարակել սեր 

և հոգատար վերաբերմունք բույսերի, կենդանիների նկատմամբ, վարքի ճիշտ 

դրսևորում բնության գրկումֈ Հարկավոր է ձևավորել որոշակի գիտելիքներ՝ բույսերի, 

ընտանի և վայրի կենդանիների, կյանքի պայմանների մասինֈ Երեխան ինքն էլ 

լինելով բնության մի մասնիկ պետք է կարողանա իրականացնել բնապահպանական 

առանձին խնդիրներֈ Դպրոցում երեխայի էկոլոգիական կրթությունը հաջող ընթացք 

կարող է ունենալ միայն այն դեպքում, երբ ուսուցիչը գիտակցի դրա կարևորությունը, 

պատկերացնի նպատակներն ու խնդիրները, իրականացման ուղիներն ու միջոցներըֈ 

Նա պետք է իմանա կարևորագույն հարցերի պատասխանները՝ 

 Ին՞չ տեղ է գրավում մարդը բնության մեջֈ  

 Ինչպիսի՞ն պետք է լինեն մարդու և բնության փոխհարաբերություններըֈ  

 Ինչպե՞ս կառուցել ամենօրյա կենցաղըֈ  

Ներկայումս  գործող էկոլոգիական  գիտակցությունը, որը էկոլոգիական 

ճգնաժամի հոգեբանական հիմքն է և կարելի է անվանել մարդակենտրոն, սակայն 

նոր էկոլոգիական պահանջների և ավանդական արժեքների հաշվառման 

անհրաժեշտությունը, ինչպես նաև անցումը նոր հայացքների համակարգին, որոնք 

պետք է կառուցվեն կենսակենտրոնության գաղափարի վրա : Այս մոտեցումը 

ենթադրում է, որ ցանկացած խնդրի լուծման ընթացքում առաջնությունը պետք է 

տրվի բնական, և ոչ սոցիալ–տնտեսական գործոններին: Նման մոտեցման 

վերջնական նպատակը, միևնույնն է, մարդն է, բայց ոչ ուղղակի, այլ 

միջնորդավորված՝ նրա գոյության միջոցների պահպանմամբ: 

Էկոլոգիական պատկերացումների բովանդակության մեջ ներառված են բնության 

մի շարք երևույթներ, բնակավայրի, մշակովի բույսերի, վայրի և ընտանի 

կենդանիների, անվտահգ կենսագործունեության, առողջ ապրելակերպի մասին 

տեղեկություններ1: Բնությունը երեխայի վրա ներազդելու հզոր միջոց է և 

դաստիարակելու լավագույն մեթոդ, մարդկության կարևորագույն հատկանիշը 

գիտելիքներ ձեռք բերելու ձգտումն է, իսկ ուսուցման պարագայում իմացության 

խթանը ճանաչողական հետաքրքրությունների բավարարման և մտահորիզոնի 

ընդլայման պահանջն էֈ Բնության միջոցով դաստիարակել երեխային, նշանակում է՝ 

ձևավորել որոշակի գիտելիքներ, վերաբերմունք, մտածողություն, 

աշխարհաճանաչում, աշխարհասիրություն, գեղարվեստական ունակություններֈ  

Ամենուրեք կան ծաղիկներ, պարտեզներ, թռչուններ, միջատներ, շրջակայքում 

անտառ, դաշտ և այլնֈ Այդ առումով բացառիկ է էքսկուրսիաների, զբոսանքների, 

զրույցների անցկացվող դիտումների դերըֈ Դրանց շնորհիվ երեխան անմիջական 

առնչվում է բնությանը, ձեռք բերում որոշակի գիտելիքներֈ Դիտումների ընթացքում 

երեխան հնարավորություն է ունենում ծանոթանալու և տեսնելու առարկան, 

երևույթըֈ Այդ ընթացքում ձևավորվում են իմացական գիտելիքներ, սերմանում է 

տեսնելու կարողությունֈ Ցանկալի է, որ նրանք տեսնեն, թե ինչպես են առաջանում և 

բացվում բողբոջները, սկսում դեղնել տերևները, ինչպես են փթթում ծաղիկները և 

հասունանում պտուղներըֈ Դիտումների ընթացքում երեխաները ձեռք են բերում 

համեմատելու, նկարագրելու, կանխագուշակելու, հաղորդակցվելու, դասակարգելու 

և չափումներ կատարելու կարողություններֈ Ըստ Էլկոնինի և Դավիդովի կողմից 

հեղինակած զարգացնող ուսուցման տեխնոլոգիայի` կարևոր են այն տեսական 

գիտելիքները, որոնք դուրս են հուզական պատկերացումներից, հիմնվում են 

մտածական գործընթացների զարգացման վրա և ավելի վերացական են[6,63]: 

«Բնագիտություն» ինտեգրված դասընթացն իրապես նպատակաուղղված է 

կրտսեր դպրոցականների էկոլոգիական կրթության և դաստիարակության 

իրականացմանն ու սոցիալականացմանը: Բնապահպանական պատկերացումները 

ներառում են որոշակի տեղեկություն մարդու՝ որպես կենսաբանական էակի մասին: 

Կրտսեր դպրոցականը ծանոթանում է մարդու օրգանիզմի կառուցվածքային որոշ 

առանձնահատկությունների, ճանաչում մարդուն և գիտակցում, որ մարդը բնության 

մի մասնիկն է: 

Ինչպես արդեն նշեցինք, էկոլոգիական կրթությունը մի համակարգ է, որը 

միտված է երեխաներին մեջ ձևավորել էկոլոգիական մշակույթ: Սակայն այդ 

կրթությունը ունի ընթացիկ գործընթաց, որը իրականացվում է դաստիարակությամբ:  

Էկոլոգիական դաստիարակությունը էկոլոգիական գիտելիքների, ունակությունների 

ու հմտությունների ստացման և յուրացման ընթացքն ու արդյունք է, որը 

նպատակաուղղված ձևով կազմակերպվում և հետևողականորեն իրականացվում է 

կրթական, գիտակրթական ու դաստիարակչական հաստատություններում կամ 

ինքնուրույնֈ Էկոլոգիական դաստիարակության գործընթացի հաջող 

կազմակերպման համար առաջին հերթին անհրաժեշտ է հստակեցնել նրա 

նպատակն ու խնդիրները: Եվ քանի որ կրտսեր դպրոցականների էկոլոգիական 

դաստիարակությունն անձի անընդհատ էկոլոգիական դաստիարակության առաջին 

աստիճանն է, ապա նրա նպատակն ու խնդիրները որոշվում են ընդհանուր 

էկոլոգիական դաստիարակության հայեցակարգի հիման վրա: Էկոլոգիական 

դաստիարակության հայեցակարգի համաձայն՝ էկոլոգիական դաստիարակությունը 



 

7 
 

ուսուցման, դաստիարակության, մտածողական, հուզազգացմունքային ամբողջական 

գործընթացն է: 

Այդ որակները ձևավորվում են բնաճանաչողական և բնապահպանական 

տեսական և գործնական գիտելիքների, կարողությունների, արժեքային 

կողմնորոշումների, շրջակա միջավայրում վարքի և գործունեության 

հասարակականորեն և բնապահպանության օրենքով սահմանված նորմերի 

յուրացման միջոցով:   Էկոլոգիական դաստիարակության նպատակը էկոլոգիական 

մշակույթի ձևավորումն է, որը դրսևորվում է շրջակա միջավայրի և նրա 

ամբողջության պահպանման նկատմամբ երեխաների պատասխանատու 

վերաբերմունքի մեջ, որի հիմքում ընկած են հասարակության մեջ ընդունված 

բարոյական և իրավական նորմերը: «էկոլոգիական  դաստիարակություն» 

հասկացության էությունը բնութագրվում է որպես աճող սերնդի ուսուցման, 

դաստիարակության, զարգացման անընդհատ գործընթաց՝ ուղղված ընդհանուր 

էկոլոգիական մշակույթի և էկոլոգիական պատասխանատվության ձևավորմանը՝ 

իրեն հարազատ մարդկանց, իր երկրի և մոլորակի ճակատագրի նկատմամբ: 

Էկոլոգիական դաստիարակության միջոցով պետք է անհատի 

աշխարհաճանաչողությունը զարգացնել և հասցնել այնպիսի մակարդակի, որի 

շնորհիվ նա ընդունակ կլինի իր խմբի համար կենսական անհրաժեշտություն 

ունեցող հարցերի լուծման առումով պատասխանատվություն կրելու (գիտակցական 

մոտեցման ցուցաբերում):  Այս տեսակետներից ելնելով՝ մանկավարժները 

առանձնացնում են էկոլոգիական դաստիարակության հետևյալ խնդիրները, որոնցից 

դպրոցականի տարիքի համար կարևորում են հետևյալները՝ 

 շրջապատի նկատմամբ ճիշտ վարվելակերպի մշակում 

 քաղաքացու դաստիարակում 

 հասարակության մեջ ընդունելի մարդկային փոխհարաբերությունների 

հաստատում: 

Իսկ էկոլոգիական կրթությունը անընդմեջ գործընթաց է, որը 

նպատակաուղղված անձի ազգաբնակչությանը էկոլոգիական գիտելիքների 

ուսուցմանը, էկոլոգիական դաստիարակությանը, էկոլոգիական մշակույթի 

արմատավորմանը, բնապահպանության, շրջակա միջավայրի պահպանության 

բնօգտագործման և էկոլոգիական անվտանգության բնագավառում անձի ճիշտ և 

խելամիտ կողմնորոշմանը, ունակությունների դրսևորմանը և վարքագծի 

ձևավորմանը: Էկոլոգիական դաստիարակությունը էկոլոգիական մշակույթի հիմքն 

ու անբաժանելի մասն է, շրջակա միջավայրի նկատմամբ բարոյագիտակցական 

վերաբերմունքի մակարդակի բարձրացմանը նպատակաուղղված անընդմեջ, 

համակարգված գործընթաց, որը հնարավորություն է տալիս քաղաքացիներին ձեռք 

բերել գիտելիքներ և կարողություններ, ձևավորել հմտություններ և բացահայտել 

ունակություններ, դրսևորել բարոյական չափանիշներ և վարքագիծ` բնության հետ 

փոխներգործության ընթացքում: Էկոլոգիական գիտելիքը հասարակական 

իմացության այն ոլորտն է, որը նպատակաուղղված է շրջահայաց բնօգտագործմանն 

ու մարդու առողջության համար անվտանգ շրջակա բնական միջավայրի 

ապահովմանը: Էլոգիական գիտելիքների նկատմամբ հասարակության ամեն մի 

անձին անհրաժեշտ գիտելիքների նվազագույն ծավալը ծառայում է անվնաս ու 

սակավաթափոն արտադրության, բնական պաշարների և էներգիայի խնայողության, 

տնտեսական և այլ գործունեության, ինչպես նաև շրջակա բնական միջավայրի 

վերականգնման և դրա նկատմամբ հոգատար վերաբերմունքի ձևավորման 

նպատակին: Էկոլոգիական մշակույթը մարդու և բնության ներդաշնակ 

փոխազդեցության զարգացման մակարդակն է, որը բնութագրվում է մարդկության 

կողմից էկոլոգիական հիմնախնդիրների առաջնահերթ լուծման գիտակցությամբ ու 

գիտական հիմնավորվածությամբ, ինչը նպաստում է առողջ ապրելակերպին, 

սոցիալ-տնտեսական կայուն զարգացմանը, երկրի և յուրաքանչյուր անձի 

էկոլոգիական անվտանգությանը, սերունդների համերաշխությանը՝ օգտագործելով 

բնության հնարավորությունները: 

«Բնագիտություն» առարկան ունի էկոլոգիական դաստիարակության մեծ 

ներուժֈ Առարկայի բովանդակության ուսումնասիրման ընթացքում       սովորողները 

ծանոթանում են շրջակա աշխարհին, այնտեղ կատարվող բնական   երևույթներին, 

օբյեկտներին, մարդ - բնություն փոխհարաբերություններին, սովորում   են ճանաչել 

իրենց օրգանիզմը, յուրացնում օրգանիզմի խնամքի և հիգիենայի կանոնները, ձեռք 

բերում հաղորդակցվելու, համագործակցելու կարողություններ, ձևավորվում է 

էկոլոգիական գիտակցություն առողջ ապրելակերպի մշակույթ: 

Էկոլոգիական կրթության և դաստիարակության նպատակն է աճող սերնդին 

ծանոթացնել բնության, շրջակա միջավայրի առանձնահատկություններին, 

պարզաբանել բնության կարևորագույն օրենքները և այն ուղիները, որոնց միջոցով 

կարելի Է պահպանել ու վերարտադրել բնությունը: Անհրաժեշտ է մանկական 

տարիքից նպատակաուղդված ձևով դաստիարակել պատասխանատվություն մեզ 

շրջապատոդ միջավայրի նկատմամբ: Իսկ դրա իրականացումը հնարավոր Է 

հիմնականում սովորողների ճանաչողական գործընթացում, մասնավորապես, երբ 

նրանք ծանոթանում են Հայաստանի բուսական և կենդանական աշխարհի 

տեսակներին: Դա կատարվում Է ուսուցման, ինչպես նաև սովորողների հետ հատուկ 

աշխատանքի՝ բնապահպանական միջոցառումների, ցուցահանդեսների, 

էքսկուրսիաների, ֆենոլոգիական դիտումննրի կազմակերպման միջոցով: Այստեղ 

անգնահատելի մեծ դեր ունի ուսուցիչը: Նա յուրաքանչյուր թեմայի վերաբերյալ դասը 

պետք Է հարստացնի համոզիչ փաստերով հաղորդի բնության պահպանության 

վերաբերյալ: 

Հանրակրթական դպրոցում ուսումնասիրվող բնագիտական դասընթացները 

օբյեկտիվ հնարավորություն են ստեղծում սովորողների էկոլոգիական մշակույթի 

ձևավորման համար: Հիմնական դպրոցում դասավանդվող «Բնագիտություն» 

ինտեգրված դասընթացը ներառում է բնության երևույթների, օրենքների և 

օրինաչափությունների, մարդու և բնության ներդաշնակ գոյատևման վերաբերյալ 

գիտելիքների համակարգ, որի յուրացումն անհրաժեշտ պայման է դպրոցականների 

էկոլոգիական աշխարհայացքի ձևավորման համար: 

Մարդկային գործունեության համերկրային հետևանքները լի են էկոլոգիական 

ճգնաժամերով և աղետներով: Ամբողջությամբ վերցրած՝ մարդը ներկայումս իր 

կարիքների համար օգտացործում է էկոհամակարգերի կենսազանգվածի 10% և դրան 

զուգահեռ ոչնչացնում է ևս 30%-ը, որը հանգեցնում է էկոլոգիական ճգնաժամերի: 

Բնական տարերային երևույթների ազդեցության տակ (կլիմայի փոփոխություն, 

ջրհեղեղներ, երաշտ, երկրաշարժեր, ցունամի) կենսոլորտում էկոլոգիական 

հավասարակշռության խախտման հետևանքով տեղի է ունենում էկոլոգիական 

համակարգերի ոչնչացում: 

Ժամանակակից էկոլոգիական ճգնաժամի հատկանիշներն են համարվում՝  

ա) կենսոլորտի վտանգավոր աղտոտում,  

բ) էներգետիկ պաշարների սպառում,  

գ) տեսակային բազմազանության կրճատում:  

Այն, որ ժամանակակից էկոլոգիական ճգնաժամը համարվում է 

գիտատեխնիկական հեղափոխության հակառակ երեսը, հաստատում են այն 

փաստերը, որ Երկրի վրա առաջացել են հզոր էկոլոգիական աղետներ: 

21-րդ դարի էկոլոգիան ուսմունք է մարդկության գոյատևման և կայուն 

զարգացման ուղիների մասինֈ Պետք է գիտակցել, որ մարդն իր շարունակական 

գոյության համար կախված է այն միջավայրի բարվոք վիճակից, որտեղ ինքը ծագել ու 

զարգացել է, որ այսօր այդ միջավայրի կենսաքիմիական փոփոխությունները կարող 

են մահացու լինել նրա համար: 

Հաշվի առնելով վերը նշված երևությները, ինչպես նկատում ենք, էկոլոգիական 

կրթությունը կարևոր նշանակություն ունի ոչ միայն երեխաների համար, այլև 

շրջակա միջավայրի, որը պայմանավորված է հետագա սերունդի ճիշտ 

վերաբերմունքով շրջակա միջավայրի նկատմամբ:  

«Էկոլոգիական գիտակցություն» տերմինն ավանդաբար նշանակում է «մարդ-

բնություն» համակարգում, բնության ներսում փոխադարձ կապերի բարելավում, 

բնության նկատմամբ գոյություն ունեցող վերաբերմունքի բարելավում, ինչպես նաև 

տեխնոլոգիայի և ռազմավարության գիտակցական մոտեցում, վերը նշված բոլոր 

պատկերացումների ամբողջություն:  

«Էկոլոգիական գիտակցության» ձևավորումը հիմնականում իրականացվում է 

աճող սերնդի կրթադաստիրակչական աշխատանքում, ըստ կրթական համակարգի 

տարբեր օղակների: Էկոլոգիական գիտելիքների ձևավորման չափանիշներն են 

կենդանական, բուսական և անկենդան աշխարհի մասին տեղեկությունները: 

Ժամանակը պահանջում է իրականացնել համալիր դաստիարակություն: Դա 

նշանակում է իրականացնել դաստիարակություն ընդհանուր համակարգի բոլոր 

բաղադրամասերի՝ մտավոր, բարոյական, աշխատանքային, գեղագիտական, 

տնտեսագիտական, էկոլոգիական դաստիարակության առումով: 

Շատ կարևոր է էկոլոգիական դաստիարակությունը դպրոցում: Սովորողները 

պետք է լուծեն ոչ թե գլոբալ էկոհարցեր, այլ հիմնահարցեր, որոնք վերաբերվում է 

իրենց շրջապատին: Պետք է կարողանան տեսնել, գնահատել, կանխել իրենց 

շրջապատում տեղի ունեցող բնապահպանական խախտումները, հմտությունները 

փոխանցել ընտանիքի անդամներին և ընկերներին: Բնապահպանական կրթությունը 

ոչ միայն գիտելիքների ձևավորում է, այլև գործնական կարողությունների 

զարգացում: 

Էկոլոգիական դաստիարակությունը էկոլոգիական կուլտուրայի հիմքն ու 

անբաժանելի մասն է, շրջակա միջավայրի նկատմամբ բարոյագիտակցական 

վերաբերմունքի մակարդակի բարձրացմանը նպատակաուղղված անընդմեջ, 

համակարգված գործընթաց, որը հնարավորություն է տալիս քաղաքացիներին ձեռք 

բերել գիտելիքներ և կարողություններ, ձևավորել հմտություններ և բացահայտել 

ունակություններ, դրսևորել բարոյական չափանիշներ և վարքագիծ՝ բնության հետ 

փոխներգործության ընթացքում: 

Պետք է ասել, որ էկալոգիան սերտ կապված է բնության հետ: Եթե 

ամենաընդհանուր ձևով ներկայացնենք այդ երկու գիտությունների կապը, ապա   

պետք է ընդունենք, որ բնության պահպանությունը իրառական էկոլոգիայի մի 

բնագավառ է: 

Էկոլոգիան, բնապահպանական պատկերացումները կենդանի և անկենդան 

բնության օբյեկտների ու երևույթների մասին տարական բնութագրեր են՝ արտաքին 

հատկանիշները, կյանքի զարգացման պայմանները, միջավայրի հարմարումը և այլն: 

Չնայած այն հանգամանքին, որ «Բնագիտություն» ինտեգրված դասընթացի 

բովանդակության մեջ առկա են որոշակի աստղագիտական տեղեկություններ, 

այնուամենայնիվ դրանք դիտարկվում են որպես երկրագիտական 

պատկերացումներ: Հիմնական դպրոցում սովորողները ծանոթանում են ֆիզիկական 

երևույթներին՝ շարժում, էլեկտրականություն, որոշակի պատկերացումներ են 

կազմում մարմինների, մասնիկների, նյութերի բազմազանության, ջերմաստիջանի 

փոփոխության մասին: 

Հիմնական դպրոցում էկոլոգիական կրթության արդյունավետ իրականացման 

գործում անհրաժեշտ է դիտարկել այդ գործընթացի փուլերը: Այդ առումով 

կարևորվում է կառուցվածքային երկու հիմնական բաղադրիչ՝ շրջակա աշխարհի 

ճանաչում (արտաքին աշխարհ) և ինքնաճանաչում (ներաշխարհ): 

Շրջակա միջավայրի, բնության երևույթների ճանաչողական գործընթացն 

սկսվում է առարկայական որոշակի հասկացությունների ոլորտ նրա օբյեկտների և 

երևույթների փոխանցմամբ: Այդ գործընթացում ձևավորվում են համեմատելու, 

վերլուծելու, համադրելու, դասակարգելու, ընդհանրացնելու, վերացարկելու 

կարողությունները: 

Հաջորդ փուլը հասկացությունների կարգադասության իրականացումն է, որի 

արդյունքում ձևավորվում են այն անհրաժեշտ հասկացությունները, որոնք իրենց 

հերթին էկոլոգիական բազմակողմանի գիտելիքների հիմք են դառնում: Էկոլոգիական 

կրթության բովանդակության յուրացմանը զուգընթաց շարունակվում 

ենսովորողների էկոլոգիական գործունեության և էկոլոգիական վարքի ձևավորմանը 

միտված աշխատանքները: Այս բազմաբաղադրիչ գործընթացում հատուկ 

ուշադրություն պետք է դարձնել սովորողների էկոլոգիական գիտակցության 

ձևավորմանը, որն իրականացվում է մի քանի փուլերով՝ հոգեկան որոշ 

գործընթացներից ընթանալով դեպի էկոլոգիական հիշողություն, էկոլոգիական 

մտածողություն, ընկալում, երևակայություն և այլն: Այս գործընէացի 

վերջնարդյունքում բնաճանաչողական հետաքրքրություների, բնապահպանական, 

վերարտադրողական ակտիվության, ապա էկոլոգիական մշակույթի ձևավորման 

մակարդակի ախտորոշումն է: 

Դպրոցում էկոլոգիական կրթության նպատակը  դպրոցականի մտածողության 

նախնական հիմունքների ձևավորումն է: Դա պարզ գիտելիքների, բնության 

օրենքների, էկոլոգիական հասկացությունների, բնության մեջ տեղի գիտակցմամբ, 

բնության նկատմամբ պատասխանատու վերաբերմունքի, էկոլոգիական 

գործունեության հմտությունների ձևավորման գործընթացն է: Հատկապես 

էկոլոգիական մշակույթի ձևավորում, երեխայի վարքում բնության հետ գիտակցված 

հարաբերությունների որոշակի մակարդակի ձևավորում, կյանքում իր դերի 

նկատմամբ գիտակցված վերաբերմունքի մշակումը, երեխայի մեջ բնության 

պահպանման, բարելավման, զարգացման անհրաժեշտության գիտակցման 

դաստիարակումը, էկոլոգիական գիտակցության դրդապատճառային հիմքերի 

ձևավորումը, երեխայի մեջ իր գոյության կենսամիջավայրի նկատմամբ 

վստահության զարգացումը, կենդանի և անկենդան բնության տարբերությունների 

վերաբերյալ տարրական գիտելիքների, նրանց վերաձևավորման հարցում մտավոր և 

ֆիզիկական աշխատանքի դերի մասին պատկերացումների ձևավորումը, վայրի 

բնության հետ մարդու խելամիտ փոխհարաբերության, և մարդու ստեղծարար 

աշխատանքի և մտավոր ստեղծագործության կարողությունների ձևավորումը, 

արժեքային դիրքորոշման ձևավորումը հիմք են հանդիսանում երեխաների՝ մարդու 

իրավունքների և պարտականությունների հետևողական ուսուցման համար:                                                          

 Էկոլոգիական կրթության խնդիրներն են. 

1. Կրթության ոլորտում՝ սովորողների ծանոթացում էկոլոգիական գիտելիքների 

հիմունքներին, էկոլոգիական սկզբնական հասկացությունների յուրացում: 

 Ուսուցման գործընթացի իրականացման ռազմարավարության որոշում 

և կրթության այդ աստիճանում էկոլոգիական կրթության ու 

դաստիարակության հնարավորությունների բացահայտում: 

 Էկոլոգիական կրթության բովանդակության իրականացման համար 

կրթական բարենպաստ միջավայրի և պայմանների ստեղծում, 

տեխնոլոգիական հագեցվածության, անհրաժեշտ նյութատեխնիկական 

բազայի ապահովում, փոխգործակցող սյուբեկտների գործունեության 

համար փոխգործակցության վերահսկման և գնահատման 

չափանիշների որոշումը: 

2. Դրդապատճառային ոլորտում՝ էկոլոգիական բովանդակությամբ 

առարկաների նկատմամբ սովորողների հետաքրքրության, պահանջմունքների 

բավարարում, էկոլոգիական գիտելիքների համակարգի ձևավորում: 

Էկոլոգիական կրթության կարևորագույն սկզբունքներն են. 

1) Հաջորդականության՝ բության, աշխարհի, մարդու, էկոլոգիական պարզագույն 

հասկացությունների վերաբերյալ գիտելիքների անցում դեպի ավելի բարդ ու 

համապարփակ: 

2) Ինտեգրացման՝ էկոլոգիական տարրական, պարզագույն գիտելիքների 

համադրում այլ բնագավառների գիտելիքներին (մաթեմատիկա, կերպարվեստ 

և այլն): 

3) Անընդհատության՝ էկոլոգիական կրթության իրականացում կրթության բոլոր 

մակարդակներում՝ նախադպրոցականից մինչև բարձրագույն կրթություն: 

Էկոլոգիական գործընթացը կարող է ներառել հենքային դասընթացը, 

նախասիրական, արտաուսումնական պարապմունքները և այլն: 

 Դպրոցականների էկոլոգիական կրթության արդյունավետ իրականացման 

համար կարևոր է տեխնոլոգիական համալիրի մշակումը: Դիդակտիկական 

համակարգի կառուցվածքային բաղադրիչների նպատակային և տրամաբանական 

համադրումն ակնկալում է «Բնագիտություն» ինտեգրված դասընթացի 

բովանդակության գիտակցական յուրացում: Ժամանակակից մանկավարժական 

տեղնոլոգիաների կիրառումը, ուսուցման կազմակերպման ձևերի և միջոցների 

համադրումը, միջառարկայական կապերի ապահովումը կնպաստեն 

դպրոցականների էկոլոգիական աշխարհայացքի ձևավորմանը: Նպատակահարմար 

է էքսկուրրսիաների, էկոլոգիական օլիմպիադաների, մրցույթների կազմակերպումը: 

Դասընթացի ծրագրով նախատեսված յուրաքանչյուր թեմայի ուսումնասիրման 

ժամանակ պետք է ապահովել տեսության և պրակտիկայի միջև կապը, դիտարկել 

մեր հանրապետությունում առկա էկոլոգիական իրավիճակները, փորձել մատչելի և 

դյուրընկալ քննարկել դրանց առաջացման պատճառները և նախանշել լուծման 

տարբերակներ: Այսօրինակ մոտեցումը կբացահայտի, թե կրտսեր դպրոցականը 

էկոլոգիական խնդիրների նկատմամբ ինչպիսի վերաբերմունք ունի: Անշուշտ, բոլոր 

երեխաները չեն  կարող իրենց տեսածը, զգացածն ու իմացածը 

համապատասխանորեն վերարտադրել, դրա համար ուսուցիչը պետք է օգնի նրանց՝ 

տեսողական և երևակայական պատկերների օգնությամբ արտահայտել իրենց 

տեսակետները:  

Պետք է արձանագրել նաև, որ էկոլոգիական գիտակցության ձևավորման 

գործընթացում մեծ ներդրում պետք է ունենան ոչ միայն կենսաբանական ցիկլի 

առարկաներ դասավանդողները, այլև հանրակրթական տարբեր օղակների 

ուսումնառության մեջ ընդգրկված բոլոր առարկաններ դասավանդողները: 

Նպատակահարմար է, որ էկոլոգիայի հիմունքներ պարտադիր լինի հումանիտար և 

բնագիտական առարկանները դասավանդող մասնագետների համար: 

Սովորողները պետք է էկոլոգիական տեսանկյունից ունենան ոչ թե որոշակի, 

այլ կայուն գիտելիքներ անկենդան, կենդանական, բուսական աշխարհի և տարվա 

եղանակների մասին: Սա է մեր շրջապատը, գոյության պայմանները հիմնավորող 

բաղադրամասերը և այս բաղադրամասերից որևէ մեկի աննշան փոփոխությունը, 

տարիների ընթացքում առաջ է բերում էկոլոգիական լուրջ փոփոխություններ, 

որոնցից մեծ մասը՝ անդառնալի: 

<<Բնագիտություն>> առարկայի ուսումնասիրման շնորհիվ սովորողը պետք է՝ 

 հետքրքրասիրություն հանդես բերի արտաքին աշխարհի նկատմամբ՝ իր ողջ 

բազմազանությամբ, 

 հանդուրժող և բարյացակամ դիրքորոշված լինի այլ մշակույթների հանդեպ, 

 կենդանի էակների հանդեպ ապրումայցում ունենա, 

 գիտակցի բնական պաշարների սահմանափակ լինելը, բնության նկատմամբ 

պատասխանատու վարքագիծ ունենա, 

 խնայողական վերաբերմունք ունենա բնական պաշարների հանդեպ, 

 սիրի բնությունը, գնահատի բնության գեղեցկությունը, հոգատար 

վերաբերմունք ունենա նրա հանդեպ, 

 սիրի հայրենիքը, պատասխանատու վարքագիծ ունենա հայրենիքի հանդեպ, 

 արժևորի ընկերությունը, լինի ընկերասեր, կարևորի փոխօգնությունն ու 

համագործակցությունը, 

 գնահատի ուրիշների աշխատանքը և հաջողությունները, 

 կարևորի բարեկիրթ հաղորդակցման դերը միջանձնային 

հարաբերություններում, կարողանա համագործակցել, 

 լինի ազնիվ, արդարամիտ, բարի, պարտաճանաչ, պատասխանատու, 

 չհանդուրժի կեղծիքը, իրավունքների ոտնահարումը և անարդարությունը, 

գիտակցի, որ խտրականությունն ու անարդարությունը կասեցնելու լավագույն 

միջոցը դրանք չհանդուրժելն է[1,81]: 

ԵԶՐԱԿԱՑՈՒԹՅՈՒՆՆԵՐ 

 Դպրոցականների էկոլոգիական կրթության խնդիրների լուծման և 

օպտիմալացման համար հումանիտար, բնագիտական և գեղագիտական 

առարկաների միջև միջառարկայական կապերի ստեղծումը 

անհրաժեշտություն է: 

 Դպրոցականների էկոլոգիական կրթության ու դաստիարակության համար 

լայն հնարավորություններ են ընձեռում մայրենի, գրականություն, 

մաթեմատիկա, բնություն, կերպարվեստ, երգ-երաժշտություն առարկաները: 

 «Բնագիտություն» ինտեգրված դասընթացն իրապես նպատակաուղղված է  

դպրոցականների էկոլոգիական կրթության և դաստիարակության 

իրականացմանն ու սոցիալականացմանը: 

Բնության ներդաշնակությունն ու հավասարակշռությունը պայմանավորված են 

բազմազան փոխադարձ կապերով, և 1 օղակի խախտումը կարող է կտրել 

երևույթների ամբողջ շղթանֈ Ուստի բնության հետ հարաբերություններում 

անհրաժեշտ է ճանաչել ու ճիշտ կիրառել նրա օրինաչափությունները, տիրապետել 

բնության հետ ներդաշնակ ապրելու արվեստին, չխախտել բնական շարժընթացների 

հավասարակշռությունը, այլապես փոխազդեցությունը կարող է վերածվել 

հակասությանֈ Նեղ իմաստով՝ բնությունը մարդուն անմիջապես շրջապատող և նրա 

գոյությունն ապահովող բնական տարրերի ու պայմանների ամբողջությունն էֈ 

